
JAVNI RED I MIRJAVNI RED I MIR

Na području Zeničko-dobojskog kantona javni red i mir je narušen u dvanaest slučajeva.

U navedenim događajima intervenisali su policijski službenici i protiv počinilaca preduzeli zakonom predviđene mjere i radnje.

 

KRIMINALITETKRIMINALITET

ZenicaZenica

Dana 13.05.2025. godine, u 05,05 sati, u mjestu Lašva, od strane nepoznatog lica izvršeno je krivično djelo ''Razbojništvo'', nad radnikom

benzinske pumpe "Hifa Petrol", A.K. (1997) iz Kaknja. Tom prilikom nepoznato lice je uz prijetnju vatrenim oružjem, pištoljem i

upotrebom paper spreja prema radniku, iz kase otuđilo neutvrđeni iznos novca. Na lice mjesta izašli su službenici Odsjeka kriminalističke

policije Policijske uprave I i izvršili uviđaj, uz upoznavanje dežurnog tužioca. Daljnji rad na dokumentovanju krivičnog djela su nastavili

istražitelji kriminalističke policije.

Dana 13.05.2025. godine, u ulici Šestića put, od strane nepoznatog lica, izvršeno je krivično djelo ''Oštećenje tuđe stvari'', kojom prilikom

je na putničkom motornom vozilu, marke "VW Passat", vlasništvo lica M.S. iz Zenice, razbijeno zadnje vjetrobransko staklo, te je

oštećena brava na zadnjim bočnim vratima. Na lice mjesta su izašli policijski službenici Policijske stanice Centar i evidentirali navedenu

prijavu, te nastavili daljnji rad na otkrivanju počinioca ovog krivičnog djela.

Dana 13.05.2025. godine, u 13,00 sati, u ulici Fra Ivana Jukića u prostorijama Doma Zdravlja, od strane nepoznatog lica, izvršeno je

krivično djelo "Krađa", kojom prilikom su po prijavi lica M.M. iz Zenice otuđena dječija kolica u kojima se nalazio i ženski novčanik

vlasništvo iste. Brzom intervencijom policijskih službenika Policijske stanice Centar, uočeno je lice D.I. iz Zenice, koje je kod sebe

posjedovalo otuđena dječija kolica. Navedeno lice je lišeno slobode i zadržano u prostorijama za zadržavanje, te je nad istim provedena

kriminalistička obrada. Otuđeni predmeti su oduzeti od osumnjičenog i vraćeni vlasnici.

Dana 13.05.2025. godine, u 19,30 sati, u ulici Bulevar Ezhera Eze Arnautovića, od strane lica M.S. (1974) iz Zenice, izvršeno je krivično

djelo ''Posjedovanje i omogućavanje uživanja opojnih droga. Prilikom pregleda navedenog lica od strane policijskih službenika, kod istog

je pronađen upakovan sadržaj biljne materije koja asocira na opojnu drogu, "Marihuanu". Pronađena materija je oduzeta, a lice lišeno

slobode i zadržano u prostorijama za zadržavanje.

 

VisokoVisoko

U toku noći 12/13.05.2025. godine, u ulici Bakračeva, od strane nepoznatog lica, izvršeno je krivično djelo ''Teška krađa'', kojom prilikom

je iz dva aparata samouslužne autopraonice, vlasništvo preduzeća ''BTS'' Visoko otuđen neutvrđen iznos novca. Izvršen je uviđaj od strane

istražitelja Policijske stanice Visoko, uz upoznavanje dežurnog tužioca.

Dana 13.05.2025. godine, u 11,50 sati, u mjestu Arnautovići, od strane lica S.A. (1973) iz Kaknja, izvršeno je krivično djelo ''Posjedovanje

i omogućavanje uživanja opojnih droga''. Prilikom pregleda navedenog lica od strane policijskih službenika, kod istog je pronađen

upakovan sadržaj praškaste materije, koja asocira na opojnu drogu ''Speed'', težine 8,54 grama. Pronađena materija je oduzeta, a lice

lišeno slobode i zadržano u prostorijama za zadržavanje. Izvršen je uviđaj od strane istražitelja Policijske stanice Visoko, uz upoznavanje

dežurnog tužioca.

 

KakanjKakanj

Dana 13.05.2025. godine, u 08,30 sati, dežurnom službeniku Policijske stanice Kakanj se obratilo lice Z.T. (1966) iz Kaknja, te prijavilo

da je u vremenskom periodu od 06.05. do 13.05.2025. godine, od strane nepoznatog lica izvršeno krivično djelo ''Krađa'', kojom prilikom

je iz kuće, vlasništvo iste, otuđen televizor, aparat za kafu i jedan toster. Izvršen je uviđaj od strane istražitelja Policijske stanice

Kakanj.

 

VarešVareš

Dana 13.05.2025. godine, u 12,40 sati, dežurnom službeniku Policijske stanice Vareš se obratila direktorica JU "Centar za kulturu Vareš",

Š.K. (1985) i prijavila da je u toku noći 12/13.05.2025. godine, izvršena teška krađa u jedan od pomoćnih objekata, koji pripadaju

"Kraljevskom gradu Bobovac", odakle je otuđen trimer za košenje trave. Izvršen je uviđaj od strane istražitelja Policijske stanice Vareš,

uz upoznavanje dežurnog tužioca.

 

BEZBJEDNOST SAOBRAĆAJABEZBJEDNOST SAOBRAĆAJA

Na području Zeničko-dobojskog kantona dogodilo se dvanaest saobraćajnih nezgoda u kojima je šest lica zadobilo lakše tjelesne povrede,

dok je na vozilima pričinjena materijalna šteta.

